Prechtet dar Gullane Ekkelsturtzo:

Liibate ladte, khennat-ar-mich?
Ich pin dar Gillane Ekkelsturtzo und ich hérbighe in Komaun von Sleeghe.

Gadénkhet bool: in Komaun von Sleeghe anloan, und in khoaz andarz toal dar belte!
Hia leeb-ich in alle de béllar un taaldar afan nort un zommorgande vomm Essen-Taale:

Sperbar-Taal, Biisen-Taal, Rémaloch-Taal, Ekken-Balt, Tooten-Eben-Taal, Raut-Taal,
Lérche-Laita, Rendola-Taal, Kobele-Balt, Kheesara Meatta, Ghélmar-Taal, Zebio, Nos-Taal.

Hémmest saint-sa schéon meeror dan an miliuun jaar,

sodar benne ich han nemmear gasécht in main vraiint, in Sbartzen Ekkelsturtzen.
Diisar hat vorloart d tinzarn schddn gillan plétzen fan rukken,

und héemmest iss-ar gaverbet allar sbartz.

Ar leebet schiar vorambrall in d Alpen,

badar nét hia kan izandarn in de Hooghe Ebane dar Siban Komaline.

Dorveelt-ach net:

Ich pin nét dar Bindate Ekkelsturtzo, an abetz-mann ambralle,
ma hérbighet ear och aufar hia in de Siban Perghe.

Diisar is net dar main neganorste vraiint.

Ar ist-mar viil vromador dan dar Shartze Ekkelsturtzo,

an baarar pergar sobia ich och.

Ja, z ist an kaif langa zait, az-ich leebe aufar hia,

z leste gavéntzarach vomm alten stamme;

ezzanten khevare, borme, spinnare, korgnddle.

Benne riivet dar herbest-maanont,

ich vorporghe mich und stea logaart vor allen in bintar,
slaafanten fintz hodvet aan dar moajo.

Oona botta anldan indarzalt von zbda odar drai jaarn,
d Ginzarn baibar leghent at-tar belte an khint.

In dadl langa zait, ba ich leebe aufar hia,

is-ta gabeest hortan allez galaich in alle de jaar.

Badar denne, schiar zboa tausinkh jaar eersinkh,

is khent aufar hia in d Ginzarn perghe an séltzana laite,
viil khriigare von Longobarden,

ba habent gahakhet abar an toal von linzarn béllarn,
machanten kampigol un peskoldar und aisen und ékhare
und halsar un beeghe och.

Z iar gaprécht is ganaamet "zimbrisch",
z eltorste und hédgorste von allen talitzen gapréchtarn,
und se habent-z ganiitzet un gahitet vor meeror dan tausinkh jaar.



Badar denne, darnaach me groozen und urran khriighe von 1915-18,
dornichtet schiar alla de Hooghe Ebane,

habant-sa laise laise galazzet zo nitzan-z,

und umme-naach me jaare 2000 saint-ta noch gabeest mintzikh ladite anloan,
ba habent gamdcht préchtan dati schéone und edalne zunga;

z leste gavéntzarach vomm alten stamme - bittana schante !

Badar noch andare dinkh och saint-ta gascheghet i dal zait:

Im-me jaare 1978,

dar Heere Prof. Trevisan von dar Hooghen Schuule ka Modena

met-tar sain fameejen und met-ten sain khsellen

hat-mich gadékhet abe im-me Tooten-Eben-Taale.

Saii habent gatdotet zbodlve von tnzarn khsellen,

und o0an von izandarn, an groozen und sterchen mann,

habant-sa gajukhet inn in an botza prampen,

und sain laichez im-me prampen habant-sa galét inn in muséen von Firénze,
vor "holotypus™ met-teme nimmarn 13456.

Un denne dar Heere Prof. Trevisan hat-Uz ghét an naamen in latain:

Salamandra atra aurorae.

(In dai zait, dar Sbartze Ekkelsturtzo ist scha gabeest ganaamet Salamandra atra atra,
un dar Bindate Ekkelsturtzo Salamandra salamandra.)

Oh maine liibaten laite,

ar moghet nét klooban, baz is-ta gaschéghet,

benne dar Heere Prof. Trevisan

hat gamachet drukhan und hat gapandart de sain abedékhinghe:

Von ambrall in de bélt de laiite saint khént aufar in Komaun von Sleeghe
zoa-zo snappan d tnzarn khselle un to6tan-se abe

odar spérran-se inn in an khloaz gahéltle,

fintz-az-se sterban laise in de halisar dar laute !

Und von hooghen schuuln is-ta khent anti-an mann vom-me viigar-gabizzeche
und hat gahakhet abar an zaicha von viilzen dar Ginzarn khselle,

z0a-zo sliichan auz Gnzar gaplut, un zo segan,

beele sainan d (inzarn neganorsten vralinte.

Denne, fan takh 11 vom-me moajen im-me jaare 2007,

an khsell von maindarn vom-me Sperbar-Taale

hat gamachet an shempalle auz von hoome,

ubar de zauine vomm alten Austriche

orch in d Hooghe Ebane me Bisalen, fintz in-z Postle-Taal.

Dendrch habant-en gasécht zbeen viigar-bizzare von Niidarn Léntarn,
un denne habant-sa gamachet drukhan de natjekhot,

az bandare leeban auzonthiin vom-me Komaune von Sleeghe och.

Un noch eppasen andarast is gaschéghet in dai zait:



Viil-dar béllar, ba ich hérbighe, saint khent gahakhet abar,

und aso d eerda is dordérret au von dar trikhane;

bar haban nemmeéar gamdcht leeban in dii saiten,

und von demme och saint-ta bolaibet khauma mintzikh dar Unzarn.

Ja, z is gabeest an kaif p6dsa belt,
und ich pin allar gafroant, az hemmest is gapézzart:

Hémmest, im-me jaare 2500,

khemma-bar nimmarmear gasnappet von laiiten,

ambrumme se saint gant sinnat,

un gavallant-en ambidar de alten bellar met puuchen, tannen und vaichten,
und met-ten Gullan Ekkelsturtzen.

Und hemmest von naljame prechtant-sa z alte zimbar-gaprecht,
ambia se saint baare und edalne zimbarn,
z leste gavéntzarach vomm alten stamme.

Un biar sainan baare und edalne Giillane Ekkelsturtzen,
z leste gavéntzarach vomm alten stamme bandare och :-)

Gullandar Ekkelsturtzo Salamandra atra aurorae



